
13.2.2024 
Reguleringsplan for innfallsport Innerdalen og innspel 
 
1-Omlegging av veg på Nerdal og innspel 
                                                                                                        
Dagens situasjon  
Viser til mitt brev av 8.12.23 med tilbakemelding på føringar og arbeidet 
vidare med ei vegomlegging utanom gardstuna i Nerdalen. Kortversjon:  
Vi har fått ein eksplosiv turiststraum  gjennom  privat gardstun på 50 000 
passeringar,  samt ein  nærings og anleggstrafikk til turistbedriftene som 
har auka i takt med turismen. Tålegrensa er nådd. Avbøtande tiltak må til. 
  
 
Vegstatus og bruk 
Det er no foreslege av adm. i Sunndal kommune å innregulere ein ny 
turveg etter nedre trase med bredde på 3 m.( Med god standard og godt 
egna for maskinell drift og vedlikehald) Den vil  dermed etter mi 
oppfattning bli lik jeepvegen innover til Innerdalen. Men med status som 
gangveg.                                                                                                                                                     
Eg er uenig, og kan ikkje akseptere at nyvegen skal ha status berre som 
gangveg : 
 
Vegen må innregulerast  og få status som ein kombinert gang og 
driftveg med same status som vegen vidare innover til Innerdalshytta 
slik at driftstrafikken til rettighethavarane og gangtrafikken blir 
overført til nyvegen. 
 
Dvs at persontrafikken, saudrifta, drift og oppsyn av verneområdet,kjøring 
og transport til busettinga, seterbruken, drifta av turisthyttene, 
utryktningskøyretøy, oppsyn og drift vasskraftanlegget, skogsdrift, jakt,  
anleggstrafikk m.m følger denne nye vegen  innover frå parkeringa.  
 
Noko anna kan eg ikkje godta.  Ein må tenkje langsiktig og det ovenfor 
nemnte  er den beste og einaste framtidsretta totalløysinga når det gjeld 
vegspørsmålet i området.  
 
Dersom det kun blir regulert som gangveg etter ny trase, og køyreveg etter 
eksisterande, løysar ein berre deler av problemet . Ein må derfor regulere 
og bygge den nye traseen som ein kombinert  gang og kjøreveg.   



Det vil vere ein annan  terskel for tålegrense med køyring etter ny trase da 
den ligg uteanfor gardstunet. Kommunen kan derfor ved ei slik regulering 
både avbøte det som allereie er eit problem, samtidig som ein får ei løysing 
for dagens og framtidig trafikk. Dette samsvarer med vegen vidare, kor 
den nye koplast på den eksisterande. 
 
Trasevalget   
Trasevalget som er foreslege er uten tvil det beste. Både for beitebruk, 
kulturlandskap, naturtap og arrondering og drift. Traseen som er foreslege 
er lagt i utkanten av beitene og vil kunne tilpassast terrenget rimeleg bra. 
Den austlege delen av dagens veg kan også  fjernast og tilbakeførast som 
beite når vegen blir omlagt. 
 
Oppsummert 
Oppsummert er den planlagte traseen i reguleringsplana velvalt og 
framtidsretta. Men vegen må få ein anna status enn det som er foreslege. 
Den  må innregulerast som gang og driftsveg. Det er den beste løysinga på 
vegspørsmålet samt for bulyst, trafikktryggleik og  kulturlandskap. 
 
Ei slik løysing vil også vera konfliktdempande i høve turisme/landbruk. 
Innfallsporten ligg tett inntil gardsbruket som er i aktiv drift og dette gjev 
utfordringar. 
 
 
 
2- Reguleringsplan Nerdal gård – innspel 
 
Viser til utsendt reguleringsplan for Nerdal gård og kart. 
Merknad: Det ser ut som om plangrensa mot aust på vedlagte kart ved 
driftsbygninger går over på eigendomen til underteikna. Grensa her er grei 
og er å finne på gamle kart.  

